
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᒋᐊᓕᒃ 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ 

ᖁᕕᐊᓲᑎᖃᖅᐳᑦ $272 ᒥᓕᐊᓐ ᑮᓇᐅᔭᓂᒃ 

ᐱᕈᖅᑎᑦᑎᓇᓱᖕᓂᕐᒧᑦ ᐱᕕᒃᓴᐅᔪᓂᒃ ᓱᒃᑲᔪᓂᒃ ᐊᓕᒎᔭᕐᓂᒃ 

ᓴᕕᒐᐅᔭᕐᓂᒃ ᑐᓴᐅᒪᔪᓕᕆᔾᔪᑎᓂᒃ ᓄᓇᕗᒻᒥ  

ᐃᖃᓗᐃᑦ, ᓄᓇᕗᑦ (ᔪᓚᐃ 12, 2024) − ᐅᓪᓗᒥ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᒥᓂᔅᑕᖓ ᑕᐃᕕᑦ ᔪᐊᓇᓯ ᐱᔪᒃᓯᑦᑎᐊᕐᓂᕋᖅᑲᐅᕗᖅ ᑲᓇᑕᒥ ᓈᓚᐅᑎᒃᑯᑦ−ᑕᓚᕖᓴᒃᑯᑦ ᐊᒻᒪ 

ᑐᓴᐅᒪᔪᓕᕆᔨᒃᑯᑦ ᑲᑎᒪᔨᖏᑦ (CRTC) ᖃᕆᑕᐅᔭᓕᕆᔪᓐᓇᐅᑎᑦ ᑮᓇᐅᔭᑦ ᐃᓱᒪᓕᐊᕆᔭᖓ 

ᐊᖏᖅᑕᐅᖁᓪᓗᒍ ᓄᓇᕗᑦ ᒐᕙᒪᒃᑯᑦ ᐱᓇᔫᑎᖓ. ᑖᓐᓇ ᑐᓴᐅᒪᖃᑦᑕᐅᑎᓕᕆᓂᕐᒧᑦ 

ᑮᓇᐅᔭᖃᖅᑎᑕᐅᔾᔪᑎ ᐱᕕᒃᓴᖅ ᐊᔾᔨᐅᙱᑦᑑᔪᖅ ᑮᓇᐅᔭᖃᖅᑎᑕᐅᔾᔪᑎ ᑐᕌᖓᓪᓗᐊᑕᖅᑐᖅ 

ᐱᐅᓯᒋᐊᕐᓗᒍ ᖃᕆᑕᐅᔭᒃᑯᑦ ᑲᓲᒪᓂᖅ ᐱᔨᑦᑎᕋᖅᑕᐅᑦᑎᐊᙱᑦᑐᓂᒃ ᓄᓇᓕᕋᓛᖑᓂᖅᓴᓂ, 

ᐅᖓᓯᒃᑐᓂ, ᓄᓇᖃᖅᑳᖅᓯᒪᔪᓂᒡᓗ ᓄᓇᓕᖕᓂ ᑲᓇᑕᓕᒫᒥ. 

'ᖁᔭᓕᔪᒪᕙᒃᑲ ᑲᓇᑕᒥ ᓈᓚᐅᑎᒃᑯᑦ−ᑕᓚᕖᓴᒃᑯᑦ ᐅᖄᓚᐅᓯᕆᔨᒃᑯᓪᓗ ᑲᑎᒪᔨᖏᑦ 

ᐃᑲᔪᖅᑐᐃᖏᓐᓇᕐᓂᖏᓐᓄᑦ ᓄᓇᕗᒻᒥ ᐱᑕᖃᙱᓐᓂᕆᔭᖓᓂᒃ ᐱᑕᖃᓕᖅᑎᑦᑎᔪᒪᓪᓗᑎᒃ, 

ᐃᑲᔪᖅᑐᐃᓪᓗᑎᒃ ᐱᓕᕆᐊᕆᔭᑦᑎᓐᓂᒃ ᓄᓇᕗᒻᒥᐅᑦ ᐊᑐᕈᓐᓇᖁᓪᓗᒋᑦ ᑐᓴᐅᒪᑎᑦᑎᓂᕐᒧᑦ 

ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐊᖑᒻᒪᑎᒐᓗᐊᖅᖢᑎᒃ ᐊᓯᖏᓐᓄᑦ ᑲᓇᑕᒥᐅᓄᑦ ᐃᓂᒋᔭᐅᔪᓄᑦ," 

ᑕᐃᒪᓐᓇ ᒥᓂᔅᑕ ᔪᐊᓇᓯ ᐅᖃᖅᖢᓂ. "ᐱᕈᖅᓴᐃᓂᖅ ᑲᔪᓰᓐᓇᕈᓐᓇᖅᑐᓂᒃ ᓄᓇᓕᖕᓂᒃ, 

ᔭᒐᑎᑦᑎᑦᑕᐃᓕᒪᓂᖅ ᐃᓕᖅᑯᓯᑦᑎᓐᓂᒃ, ᓄᑖᙳᕆᐊᖅᑎᑦᑎᓂᕐᓗ ᐅᖄᓚᐅᑎᒃᑯᑦ 

ᑐᓴᐅᒪᖃᑦᑕᐅᑎᓕᕆᓂᕐᒧᑦ ᓇᑉᐸᖅᑎᖅᑕᐅᓯᒪᔪᓂᒃ ᐃᓚᒋᔭᐅᕗᖅ ᓄᓇᕗᑦ ᒐᕙᒪᖓᑕ 

ᑲᔪᓰᓐᓇᖅᑐᒃᑯᑦ ᐱᓕᕆᐊᖃᓪᓚᕆᒍᒪᕙᖕᓂᖓᓄᑦ ᐱᐅᓯᒋᐊᖅᑎᑦᑎᔪᒪᓪᓗᓂ ᐃᓅᓯᑦᑎᐊᕙᑦᑎᓐᓂᒃ." 

ᓄᓇᕗᑦ ᒐᕙᒪᒃᑯᑦ ᐃᓕᑕᖅᓯᐅᒪᖕᒪᑕ ᐃᓯᕈᓐᓇᕐᓂᖅ ᓈᒻᒪᒃᑐᓂᒃ ᓱᒃᑲᔪᓂᒃ ᐃᑭᐊᖅᑭᕕᓕᕆᔾᔪᑎᓂᒃ 

ᐅᔾᔨᕐᓇᖅᑐᒥᒃ ᐃᑲᔫᑎᖃᕐᓂᐊᕐᓂᖓᓂᒃ ᑮᓇᐅᔭᑎᒍᑦ ᐱᕈᖅᐸᓪᓕᐊᔪᓄᑦ ᓄᓇᕗᒻᒥ 

ᐃᖅᑲᓇᐃᔮᒃᓴᓂᒃ ᓴᖅᑭᑦᑎᕙᒡᓗᑎᒃ, ᑮᓇᐅᔭᓕᐅᕈᒥᓇᖅᑐᓂᒃ ᓴᖅᑭᑦᑎᕙᒡᓗᑎᒃ, 

ᐊᔪᕈᓐᓃᖅᑎᑦᑎᓗᑎᒡᓗ ᖃᕆᑕᐅᔭᒃᑰᖓᔪᓂᒃ ᐱᔨᑦᑎᕋᐅᑎᓂᒃ. ᐱᓇᓱᐊᕐᓂᕆᔭᕗᑦ ᑐᕌᒐᖃᖅᑐᖅ 

ᐱᕈᖅᑎᑦᑎᓂᕐᒥᑦ ᓄᓇᕗᒻᒥ ᐊᓐᓇᒍᓐᓇᕐᓂᕐᒥᑦ ᑭᓯᐊᓂ ᐱᔨᑦᑎᕋᕐᓂᕐᒥᑦ ᑕᒪᐃᓐᓂᒃ ᓄᓇᓕᑦᑎᓐᓂᑦ, 

ᐱᐅᓯᕚᓪᓕᑎᓪᓗᒋᑦ ᐱᐅᓂᖓᓂᑦ ᐊᑐᐃᓐᓇᐅᓂᖏᓐᓂᓪᓗ ᑲᓲᒪᓂᕗᑦ, ᐅᔾᔨᕆᔭᐅᓕᖅᑎᓪᓗᒋᓪᓗ 

ᑲᓲᒪᓂᕐᒥᑦ ᓄᓇᕗᒻᒥ.  



 
 
 
 

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 2024-NR-27 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᑐᓴᖅᑎᑦᑎᒃᑲᓐᓂᕐᓂᐊᖅᐳᑦ ᒪᓕᒃᐸᓪᓕᐊᓕᖅᑎᓪᓗᒋᑦ 

ᑲᓇᑕᒥ ᓈᓚᐅᑎᒃᑯᑦ−ᑕᓚᕖᓴᒃᑯᑦ ᐅᖄᓚᐅᓯᕆᔨᒃᑯᓪᓗ ᑲᑎᒪᔨᖏᑦ ᐊᑐᐃᓐᓇᐅᑎᑕᖏᓐᓂᒃ 

ᐊᖏᖅᑕᐅᓇᓱᓕᕐᓗᑎᒡᓗ ᓄᓇᕗᑦ ᒐᕙᒪᒃᑯᑦ ᐱᓕᕆᔾᔪᓯᖏᓐᓂᒃ. ᑐᑭᓯᒋᐊᒃᑲᓐᓂᕈᒪᒍᕕᑦ ᑕᒪᑐᒪ 

ᐱᕙᓪᓕᐊᓂᖓᑕ ᒥᒃᓵᓄᑦ, ᐅᕗᙵᐅᓗᑎᑦ CRTC−ᑯᑦ ᐃᑭᐊᖅᑭᕕᖓᓐᓄᑦ.   

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᕼᐃᐊᑐ ᒍᐊᓐᑦ 

ᐊᑐᐊᒐᓕᕆᓂᕐᒧᑦ ᓇᓗᓇᐃᔭᐃᔨ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

867-975-5465 

CGSComms@gov.nu.ca 

https://crtc.gc.ca/eng/internet/fnds.htm
mailto:CGSComms@gov.nu.ca

